CYNLLUN GWEITHREDU YMGYSYLLTIAD A CHYFLOGAETH
POBL IFANC 

2011 - 2015
	Rhif
	 Cynllun Gweithredu Ymgysylltiad a Chyflogaeth Pobl Ifanc
	Amseru

	1
	Sicrhau bod mentrau Llywodraeth Cynulliad Cymru yn gwella ond nid yn dyblygu rhaglenni a gyflwynir gan fesurau diwygio lles yr Adran Gwaith a Phensiynau. 
	Ebrill 2011

	2
	Treialu 'Llwybr at Waith' newydd i bobl ifanc rhwng 16 ac 17 oed. Ni fydd hon yn rhaglen newydd ond yn un 'llwybr' hyblyg a chydlynol i bobl ifanc. Byddai'n cyfuno'r dulliau cyfredol, wedi'u gwella lle bo angen, i fod yn rhaglen sy'n cynnig llwybr hyblyg ond sydd hefyd yn llwybr integredig a pharhaus tuag at gyflogaeth gynaliadwy neu ganlyniad positif arall. Bydd cyflawniadau'r person ifanc yn cael eu dathlu ar bwyntiau allweddol ar hyd y llwybr, gan gynnwys cyflawniadau sgiliau meddal.


	Tachwedd 2011

	3
	Cynnal adolygiad o'r cyllid a'r ddarpariaeth bresennol ar gyfer pobl ifanc o bob rhan o Gymru nad ydynt mewn addysg, cyflogaeth na hyfforddiant, gan gynnwys rhaglenni Cronfa Gymdeithasol Ewrop, i hysbysu a chyflwyno proses ddiwygiedig ar gyfer cymeradwyo prosiectau ymgysylltiad a chyflogaeth pobl ifanc gan sicrhau bod adnoddau a gweithgareddau yn diwallu'r angen, nad ydynt yn cael eu dyblygu a'u bod yn cynnig y gwasanaeth gorau posibl i'r person ifanc. 

  
	Mawrth 2012

	4
	Ceisio ehangu'r cyfleoedd sydd ar gael i bobl ifanc fynd ar raglenni prentisiaeth, gan gynnwys datblygu'r fenter Llwybrau at Brentisiaethau a'r rhaglen Recriwtiaid Ifanc fel rhan o'r cynnig am brentisiaeth.

	Mawrth 2011

	5
	Cyflwyno'r defnydd o gymalau cymdeithasol yng nghontractau caffael Llywodraeth Cynulliad Cymru a'r sector cyhoeddus ehangach er mwyn creu cyflogaeth ieuenctid, profiad gwaith a chyfleoedd hyfforddiant lle bo hynny'n ymarferol, gan gynnwys cymorth i'r rheini sy'n cael grantiau a chymorth gan y llywodraeth.


	Gwaith a fydd yn parhau

	6
	Sicrhau mwy o gyfleoedd am brofiad gwaith i rai rhwng 14 a 24 oed ledled Cymru, gan gynnwys mwy o gyfleoedd o fewn Llywodraeth Cynulliad Cymru, y sector cyhoeddus, preifat a gwirfoddol ehangach.
	Gwaith a fydd yn parhau

	7
	Sefydlu tîm newydd sydd â chyfrifoldeb eang dros ymgysylltiad a chyflogaeth pobl ifanc.
	Hydref 2010

	8
	Ceisio pennu'r dull cyffredin o weithredu ymgysylltiad a chyflogaeth pobl ifanc yng Nghymru.  Bydd hyn yn cynnwys cyfleoedd i bobl ifanc sy'n agored i niwed a'r rheini ag anghenion dysgu ychwanegol, a bydd yn rhoi gwybod am drefniadau arweinyddiaeth awdurdodau lleol drwy adeiladu ar fentrau positif o'r holl sectorau (gan gynnwys sectorau preifat, gwirfoddol a chyhoeddus) a dadansoddi ardaloedd lle mae problem o ran pobl nad ydynt mewn addysg, cyflogaeth na hyfforddiant, gyda golwg ar rannu arfer da.
	 Mawrth 2012

	  9
	Sicrhau bod Partneriaethau Plant a Phobl Ifanc yn gweithio'n effeithiol a bod pob un ohonynt yn cyrraedd y safon orau.
	
Gwaith a fydd yn parhau

	10
	Ystyried rôl y Gwasanaeth Ieuenctid yng Nghymru a diweddaru'r canllawiau ar ei rôl o gyflwyno'r agenda i'r rhai nad ydynt mewn addysg, cyflogaeth na hyfforddiant. 
	Mawrth 2012

	11
	Datblygu dull integredig o helpu teuluoedd y mae eu plant mewn perygl o beidio â bod mewn addysg, cyflogaeth na hyfforddiant.
	Gwaith a fydd yn parhau

	12
	Drwy ddatblygiad proffesiynol parhaus athrawon, sicrhau ymwybyddiaeth o ddelio'n effeithiol â disgyblion sydd mewn perygl o beidio â bod mewn addysg, cyflogaeth na hyfforddiant.


	Gwaith a fydd yn parhau

	13
	Cryfhau'r cynllunio a'r ddarpariaeth ar gyfer pobl ifanc sy'n trosglwyddo o ysgol gynradd i ysgol uwchradd, ac o addysg i'r byd gwaith.


	Rhagfyr 2011

	14
	Datblygu sgiliau sylfaenol pobl ifanc ymhellach a sicrhau bod y ddarpariaeth briodol o sgiliau sylfaenol ar gael i oedolion.


	Gwaith a fydd yn parhau

	15
	Treialu estyniad o'r ddarpariaeth anogwyr dysgu 14-19, gyda phwyslais penodol ar gefnogi pobl ifanc wrth iddynt drosglwyddo o ysgol gynradd i ysgol uwchradd, gyda golwg ar lywio arferion gorau. 


	Mawrth 2012

	16
	Cynnal gweithgareddau a digwyddiadau sydd wedi'u targedu er mwyn ysgogi diddordeb a chyfranogiad mewn entrepreneuriaeth, yn enwedig y rheini sy'n ddi-waith a/neu'n economaidd anweithgar.


	Gwaith a fydd yn parhau (2010-2015)



	17
	Creu manyleb gynaliadwy ar gyfer y Rhaglen Cyfrifon Segur yng Nghymru (i'w lansio yn 2011) i gefnogi pobl ifanc nad ydynt mewn addysg, cyflogaeth na hyfforddiant.


	Rhagfyr 2011

	18
	Cryfhau'r drefn o reoli data, gwybodaeth ystadegol, a rhannu gwybodaeth am bobl ifanc nad ydynt mewn addysg, cyflogaeth na hyfforddiant rhwng sefydliadau er mwyn sicrhau bod gwasanaeth mwy cydlynol yn cael ei ddarparu ar gyfer y person ifanc, gan gynnwys datblygu system lwybro gadarn.


	Mawrth 2013


